
சிவகங்கை மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 35°-37° செல்சியஸ் ஆகவும், குறைந்தபட்ச வெப்பநிலை 23° -26° செல்சியஸ் ஆகவும் பதிவானது. 

குறுஞ்செய்தி :
மாவட்டத்தின் ஒரு சில இடங்களில் நவம்பர் 15 தேதி மிதமான மழையும் மற்றும் 16, 17, 18, 19 தேதி லேசான மழைக்கு வாய்ப்புள்ளது. அதிகபட்ச வெப்பநிலையானது 29°-32° செல்சியஸ் ஆகவும், குறைந்தபட்ச  வெப்பநிலையானது 20°- 23° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 12 முதல் 18 கி.மீ வேகத்தில், வடகிழக்கு, திசையிலிருந்து காற்று வீசக்கூடும். 

பொது ஆலோசனை: 
கனமழை எச்சரிக்கை:
மாவட்டத்தின் ஒரு சில இடங்களில் நவம்பர் 15 தேதி இடி மின்னலுடன்  கூடிய  கன மழை பெய்ய வாய்ப்பு. விவசாயிகள் துரிதமாக செயல்பட்டு நீர் வரத்து வாய்க்கால்கள், பண்ணைக்குட்டைகள் மற்றும் நீர்நிலைகளை சரி செய்து மழைநீர் சேகரிப்பு நடவடிக்கைகளை மேற்கொள்ளுமாறும். இந்த காலகட்டத்தில், உரமிடுதல் மற்றும் பூச்சிமருந்து தெளிக்கும் வேலைகளை ஒத்தி வைக்கும்படியும், விளைநிலங்களில் மழைநீர் தேங்கி பயிர்களை சேதப்படுத்தாத அளவில் தேவையான வடிகால் வசதிகளை ஏற்படுத்தி கொள்ளும்படியும், கால்நடைகளை மேய்ச்சலுக்கு வெளியில் அனுப்பாமலும், மின்கம்பம் மற்றும் மரங்களில் கட்டாமலும் பாதுகாப்பாக கொட்டகைகளில் கட்டி வைக்கும்படியும் கேட்டுகொள்ளப் படுகிறார்கள்.

எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : தக்காளி, பாகற்காய், கால்நடை.

தக்காளி: 
நிலத்தில் சரியான வடிகால் வசதியினை ஏற்படுத்தவும். விதைத்தல்> உரமிடுதல்> பூச்சி மருந்து தெளித்தல் போன்ற பணிகளை  தவிர்க்கவும் அல்லது ஒத்திவைக்கவும். முதிர்ந்த காய்கள் அல்லது பழங்கள் நிலத்திலேயே வீணாவதை தவிர்க்க உடனடியாக அறுவடை செய்து பாதுகாப்பான இடத்தில் வைக்கவும்.

பாகற்காய்: 
கொடி வகைப் பயிரைத் தாக்கும் அடிச்சாம்பல் நோய் பரவலாக தென்படுகின்றது.  இந்நோய் தேமல் நோயை போன்றே இளம் பச்சை நிற பகுதிகளுடன், அடர் பச்சை நிற பகுதிகள் இலையின் மேற்புறத்தில் தோன்றும்.

ஈரமான காலத்தின் பொழுது, இலையின்; கீழ்ப்புறத்தில், மங்கிய ஊதா நிறப் பூஞ்சாண  வளர்ச்சி காணப்படும். முழு இலையும் விரைவில் காய்ந்து விடும்.

வரப்பினை  அதிக  அளவு  இடைவெளியும்,  நன்றான  நீர் வடியக் கூடியதாகவும்,  காற்றோட்டமாகவும்,  வெயில் படுமாறும் தயார் செய்ய வேண்டும்.

இதனைக் கட்டுப்படுத்த 10 லிட்டர் தண்ணீருக்கு 350மி நன்கு புளித்த தயிர், 50 கிராம் சூடோமோனாஸ், 250மில்லி  இளநீர்  மற்றும் 6 கோழி முட்டைகளின் வெள்ளைக்கரு இவற்றை நன்கு கலந்து தெளிக்க வேண்டும்.

பொதுவாக மருந்து தெளிக்கும் வேலைகளை மழை இல்லாத நாட்களில் மேற்கொள்ளவும்.

கால்நடை:
இடி மின்னலுடன் கூடிய கனமழை வருவதற்கான வாய்ப்பள்ளதால்> கால்நடைகளை மேய்ச்சலுக்கு வெளியே அனுப்புவதை தவிர்க்கவும். மின்கம்பம் மற்றும் மரத்தடியில் கட்டுவதை தவிர்;த்து பாதுகாப்பாக கொட்டகைகளில் கட்டி வைக்கவும்.  வைக்கோல் மற்றும் மக்காச்சோளம் போன்ற தீவன பொருட்களை நன்கு உலர வைத்து கால்நடைகளுக்கு கொடுப்பதன் மூலம் அப்ளாடாக்ஸின் என்ற நச்சின் தாக்கத்திலிருந்து தங்களது கால்நடைகளைப் பாதுகாக்கலாம்.

